
УНИКАЛ БИНОЛАР ПОЙДЕВОРЛАРИ КОНСТРУКТИВ ЕЧИМЛАРИНИНГ 

ЎЗИГАХОСЛИКЛАРИ 

 

В.А.Асқаров т.ф.д., проф., Юсуфхўжаев С.А. т.ф.н., доц., М М Ҳамидова, магистрант.  

(Тошкент архитектура-қурилиш Унивеститети) 

 

Аннотация: В статье излагаются особенности работы различных типов фундаментов 

уникальных зданий и сооружений с учетом инженерно-геологических условий 

строительной площадки. Даны требования к проектированию и строительству оптимальных 

конструкций фундаментов. 

Ключевые слова: Уникальные здания и сооружения; фундаменты; ростверк; свайные 

фундаменты; свайно-плитные фундаменты; плитные фундаменты; коробчатые 

фундаменты; фундаменты глубокого заложения; однородные и неоднородные основания; 

анизотропия грунтов. 

Османўпар уникал бинолар қурилиши 

дунѐ бўйлаб доимий ошиб бормоқда. 

Ҳозирги вақтда дунѐда бир неча юзлаб, 

баландлиги 200 м  дан ортиқ бўлган 

бинолар қурилган.Ҳозирги вақда баланд 

бинолар ва иншоатлар деб баландлиги 75 м 

дан ортиқ бўлган бино ва иншоатларни 

тушунамиз. Уникал биноларга эса 100 м 

дан баланд бўлган биноларни, 100 м дан 

зиѐд оралиқли ѐки консолининг узунлиги 

20 м дан ортиқ бўлган биноларни 

киритадилар.   

Осмонўпар уникал бинолар 

пойдеворларини қуришда, лойиҳада 

ҳисобга олиниши керак бўлган бир қатор 

қуйидаги ўзигахосликлар юзага келади: 
- уникал бинолар пойдеворлари 

товонидаги босим, баландлиги 75 м гача 

бўлган биноларникидан ўнлаб маротаба 

юқори бўлиши мумкин. Бу эса ўз навбатида 

махсус лаборатория ва дала инженер-

геологик қидирув ишларини бажаришни 

талаб қилади; 

- инженер-геологик қидирув 

ишларининг ўзига хосликлари; 

- амалдаги меъѐрий ҳужжатлар 35 – 

40 м узунликгача бўлган свайларнинг юк 

кўтариш қобилиятини аниқлаш имконини 

беради. Бу эса баланд уникал бинолар 

пойдеворларини лойиҳалашга етарли 

бўлмаслиги мумкин; 

- асос грунтига узатиладиган катта 

босимларни (1 – 2 МПа) сиқилмайдиган деб 

ҳисобланадиган, деформация модули Е 

>100 МПа бўлган қоятошли ва ноқоятошли 

грунтларнинг мустаҳкамлик ва 

деформацион кўрсатгичларини ҳисоблашда  

инобатга олишга тўғри келади. Шу билан 

бирга пойдевордан тушаѐтган босимни 

қабул қилиб олувчи, грунт қатламлари 

сонининг ошишига олиб келувчи, 

кенгайган кучланишлар тарқалиши 

зоналарини ҳам инобатга олиш зарур 

бўлади; 

- сиқилувчи қатлам ўлчамлари 

(чуқурлиги ва кенглиги)нинг катталашуви 

грунт консолидацияси жараѐнининг 

чўзилишига ва вақт мобайнида чўкишнинг 

узайишига олиб келади; 

- агар асос грунтлари турли 

консолидация коэффициентларига эга 

бўлса нотекис кучланганлик-

деформацияланганлик ҳолати юзага 

келиши эҳтимолини ва натижада бинонинг 

чегаравий қийматдан юқори даражада 

вертикалдан оғиши мумкинлигини 

инобатга олиш зарур; 

- уникал бинонинг вертикалдан 

оғишига юқори даражада сезгирлиги; 

- асос деформацияланиш зонасининг 

ошиши атрофдаги бинолар ва иншоатларга, 

шу жумладан сувли комуникацияларга 

катта таъсир қилишини ҳисобларда 

инобатга олиш зарур; 

Инженер-геологик қидирув 

ишларининг ўзига хос жихатлари 

Юқорида баланд биноларнинг  санаб 

ўтилган жиҳатлари, ҳусусан асос грунтга 

узатиладиган тўпланган юк кўринишидаги 

босимлар (2 МПа гача ва ундан ортиқ 

бўлганида), инженер-геологик қидирув 

ишлари (100 м гача ва ундан ортиқ 

чуқурликларда бажарилиши) ва бинолар 

пойдевори таг юзаси қўйилиш чуқурлиги, 

бундай биноларнинг пойдеворлари нотекис 

чўкишлар натижасида юзага келадиган 

вертикалдан оғишларга юқори даражада 

сезгирлиги, пойдеворлар асоси сифатида 

одатда ўта зичланган ҳолатдаги мустаҳкам 

грунтларни ѐки қоятошли грунтларни 

танлаш заруратини туғдиради. Аммо 

лойиҳачилар қуйидаги муаммоларга дуч 

келади: ўта зичлашган денгиз ѐтқизиқлари 

мель, юра, тошкўмир даври ѐтқизиқлари 

грунтлари учун амалдаги меъѐрий 

ҳужжатларда компрессион синовларнинг 

интерпретацияси, яъни, компрессион 

синовлар натижасидан умумий деформация 

модулига ўтиш коэффицентлари мавжуд 

эмас, статик ва динамик зондлаш 

натижалари асосидаги грунтларнинг 

механик хоссалари (Е, с ва φ) ни аниқлаш 

усуллари ҳам мавжуд эмас. 

Бундай ҳолат шундай хулосага олиб 

келадики, дала ва лаборатория  

синовларини қайта ишлашнинг амалдаги 

услублари осмонўпар бинолар қурилишида 

грунтнинг реал характеристикаларини 

олиш имкониятини бермайди. Сиқилувчи 

қатлам қалинлиги жуда катта бўлганда, 

айниқса свайли пойдеворлар қўлланилганда 

грунтлар механик кўрсаткичларининг, 

грунт массиви қабул киладиган табиий 

босим ўзгариши эвазига чуқурлик бўйича 

ўзгариши кузатилади. Бундай ҳолларда 

ҳисоб – китоблар учун ўзгарувчан 

деформация модули ишлатилиши мумкин. 

Бунда муҳим роль стабилометирик 

синовларга қаратилиши зарур. Ғарб 

давлатлари тажрибаси баланд бинолар 

қурилишида, грунтларнинг мустахкамлик 

ва деформацион кўрсатличларини 

аниқлашда, стабилометрик синов 

натижаларидан фойдаланишни заруратини 

кўрсатади [ 1 ]. 

Грунт намуналари 100 м ва ундан 

чуқурроқлардан, катта (1 – 2 МПа) 

босимлар остидаги грунтлардан олиниши 

муносабати билан, грунт намуналарини 

олишда ва уни сақлашда эҳтиѐткорлик 

катта аҳамият касб этади.Лаборотория 

тадқиқотлари грунтларнинг баланд бинолар 

асосидаги ишини ўзгарувчан кучланганлик-

деформацияланганлик ҳолатлари учун 

моделлаштирилиши зарур. Ҳусусан, 

компрессия асбоблардаги ва 

стабилометрлардаги тажрибалар, 

пойдеворлар асосида юзага келадиган 

босимларни ҳисобга олган ҳолда амалга 

оширилиши керак. Бундан ташқари 

грунтларнинг деформацион 

кўрсаткичларини аниқлаш учун штамплар 

ва прессиометрлар ѐрдамидаги дала 

тажрибалари ҳар бир инженерлик геологик 

элемент учун камида 6 маротаба 

ўтказилиши зарур. 

 Пойдеворларнинг вақт мобайнидаги 

чўкишини ҳисоблаш учун фильтрацияли 

консалидация коэффиценти Сυ ва 

иккиламчи консолидация коэффиценти Сл 

ларни реал босим интервалларида аниқлаш 

зарур. Грунтларнинг деформацион 

характеристикаларини аниқлашда асосий 

синов турлари сифатида штампли ва 

стабилометрик  тажрибалар ҳисобланиши 

керак. Катта юкларни эътиборга олган 

ҳолда, шуни такидлаш керакки, 

инженерлик-геологик қидирув ишларининг 

бажарилиш зонаси эъни бўйича ҳам, 

баландлиги бўйича ҳам кенгайтирилиши 

керак. Бунда инженерлик-геологик қидирув 

ишларининг бажарилиш зонаси кенглиги 

пойдевор товони эънидан камида 1/2В 

бўлиши керак, бу ерда В-пойдевор 

товонининг эъни, баландлик бўйича ҳам 

пойдевор товони сатҳидан камида 1/2В 

миқдорга пастда бўлиши керак. 

Пойдеворларнинг конструкциялари 

 Ҳозирги вақтда уникал биноларни 

лойиҳалашда юқорида таъкидлаб ўтилган 

ўзига хосликларни эътиборга олган ҳолда, 

қуйидаги асосий принциплар ишлаб 

чиқилган: 

- чуқур ертўла барпо қилингандаги 

қазиб олинган грунтнинг оғирлиги барпо 

қилинаѐтган бинонинг оғирлигига тенг 

бўлишига ҳаракат қилиниши зарур; 

- пойдевор товонининг юзасини 

кенгайтириш ҳисобига, унинг босимини 

қутисимон пойдеворлар барпо қилиб 

камайтирилиш; 

- пойдеворларга юкларни марказий 

ўқига нисбатан симметрик узатиш; 

- бикрлик элементларини (монолит 

деворлар, зинапоя тўрлари, лифт шахталари 

ва бошқалар) бинонинг марказий ўқига 

нисбатан симметрик жойлаштириш; 

- пойдеворларнинг қуйилиш чуқурлиги 

уникал бино баландигига мос равишда 

ортиши; 

-  уникал биноларнинг шакли пирамида 

шаклида бўлиши; 

- бино баландлигининг ошиши билан 

пойдевор чўкишининг чегаравий рухсат 

этилган миқдорини камайтириш; 

Пойдеворлар конструкцияларини 

танлаш юқорида саналган принциплардан 

ташқари, асос грунтларининг физик-

механик характеристикалари ва 

қатламланишига, уларга узатилаѐтган 

юкларга, уникал биноларнинг ўлчамлари ва 

шаклига, қурилиш майдонининг 

ўлчамларига, атрофдаги биноларнинг, 

туннелларнинг (метро) ва ер ости 

коммуникацияларининг ва бошқаларнинг 

мавжудлигига ҳам боғлиқ. 

 Кейинги йилларда ривожланган чет эл 

мамлакатларидаги каби Ўзбекистонда ҳам 

уникал баланд бинолар қурилиши 

жадаллашиб кетаяпти. Масалан, Тошкент 

СИТИ, Самарқанд СИТИ каби замонавий 

шаҳарлар бунѐд этилаяпди. Бундай уникал 

биноларнинг турғунлигини, 

умурбоқийлигини таъминлаш масаласи 

регионал грунт шароитларига мос қилиб 

барпо этиладиган пойдеворларнинг 

самарали конструктив ечимларини ва 

турларини аниқлаш билан боғлиқ бўлиб 

қолаяпди. Мамлакатимизнинг 

ривожланиши борасида биз шаҳар 

марказларида муносиб ўрин эгаллайдиган 

ва қад ростлайдиган замонавий ва 

иннавацион архитектуравий ечимларга эга 

бўлган осмонўпар биноларни қуришимиз 

долзарб масала бўлиб турибди. 

Соҳада фундаментал ва амалий 

тадқиқодларни ташкил этишда, фан ва 

инновацион технологиялар ютуқларидан 

етарли даражада фойдаланиш, ноанъанавий 

шаклдаги объектларни лойиҳалаш бугунги 

куннинг долзарб мухандислик, 

архитектуравий масаласи ҳисобланади. 

Ўзбекистон иқтисодиѐтининг бозор 

муносабатлари тамойилига ўтиб, изчиллик 

билан илгарилаб борилаѐтганлиги, 

ривожланган бозор иқтисодиѐтга эга 

мамлакатларда қабул қилинган хўжалик 

юритиш услубларини жадаллик билан 

ўзлаштиришни тақазо қилмоқда. 

Массивли темирбетон плитали 

пойдеворлар. Монолит темирбетон 

плитали пойдеворлар одатда, пойдевор 

товонидаги босим 0,6 МПа гача бўлганда 

(баландлиги 100-120м бўлган бинолар), 

ва чангсимон ва ғовакдор қумлардан 

ташқари ва ўта зичланган гилли 

грунтли асосларда ҳамда қоятошли 

грунтларда барпо қилинади. Инженер-

геологик шарт-шароитларига қараб, 

юкнинг миқдори ва қўйилиш схемасига 

қараб пойдевор плитасининг қалинлиги 

1,0 ’ 2,5 м ва ундан зиѐд бўлиши мумкин. 

Пойдевор плитасининг қалинлигини 

камайтириш учун вертикал ва 

горизонтал юклар қўйилиш жойларига 

бикрлик қовурғалари юк қўйилган 

ўқлар бўйича барпо қилинади. 

 Яхлит монолит плиталар қутисимон 

конструкцияга ҳам эга бўлиши мумкин. 

Бундай қутисимон пойдеворлар 

Москвадаги Сталин осмонўпарларида 

қўлланилган. 

Чуқур жойлашган пойдеворлар. 

Бундай пойдеворлар грунти ташқарига 

чиқариладиган ѐки чиқарилмайдиган 

вариантларда барпо қилинади. Грунти 

чиқарилмаган ҳолларда, қоқиб 

киритиладиган ѐки босим билан 

киритиладиган свайлар пойдевор 

товонидаги босим 1 МПа гача бўлган 

ҳолларда 300х300 ва 350х350 мм  

кўндаланг кесимли кўринишида 

ишлатилади.  

Энг кўп ишлатиладиган чуқур барпо 

қилинадиган пойдеворларга бурғуланган 

қудуқдаги свайли пойдеворлар киради ва 

улар 2 м гача бўлган диаметрда қуйилади. 

Россияда бўрғуланган қудуқда 2 м гача 

диаметрда, 83 м гача узунликдаги 

свайларни Санкт-Петербургнинг мураккаб 

грунт шароитларида барпо қилиш 

тажрибаси мавжуд. 

 Бурғулаш қийинроқ бўлган грунт 

шароитларида чўктирилувчи қудуқлар 

(кессонлар) қўлланилади. Ҳозирги вақтда 

уникал биноларни барпо қилишда 

Гонконгда  диаметри 3,0 ва 5,0 м бўлган 

кессонлардан фойдаланилаяпди [2] 

 Айрим ҳолларда структураси турғун 

бўлмаган грунт шароитларида металл 

қувурсимон свайлар самаралироқ бўлиши 

мумкин. Қўштавр кўринишидаги металл 

свайлар ҳам кўп қўлланилади. Бундан 

ташқари цилиндрсимон олдиндан 

зўриқтирилган арматурали темирбетон 

свайлардан ҳам фойдаланилади. 

 Пойдеворга тушаѐтган юкни кўп 

миқдордаги свайларга узатиш учун (замин 

грунтлари орасида юк кўтарилиш 

қобилияти паст бўлган грунтлар мавжуд 

бўлганида) осмонўпар бино контуридан 

анча ташқарига чиқувчи қутисимон 

ростверк барпо қилинади. Бунга мисол 

Санкт-Петербургдаги Лахта-центрда 

қўлланилган қутисимон ростверкли свайли 

пойдеворлар [3]. 

Бошқа ҳолларда гидроизоляциянинг 

сифатини ошириш учун икки қаватли 

ростверк қўлланилиши мумкин. 

Росверкнинг пастки қисми свайларнинг 

бош қисмини бирлаштиради ва 

гидроизоляцияга асос бўлиб хизмат қилади. 

Бундай конструкция бир томондан 

гидроизоляцияни сифатли қилиш имконини 

берса, иккинчи томондан свайларга 

узатилувчи эгувчи моментнинг таъсирини 

йўқотади. Бундай конструкция Москва-

СИТИнинг кўплаб объектларида 

қўлланилаяпди [4]. 

Свайли-плитали пойдеворлар 

(СПП). Булар свайлар ва пойдеворнинг 

ростверки (плитаси) бирга ишлайдиган 

конструкциялардир. Бундай пойдеворларда 

бинодан тушаѐтган юкнинг бир қисмини 

ростверк тагидаги грунт қабул қилиб 

олишига мўлжалланган бўлади. 

Пойдеворларнинг бундай тоифаси 

иншоотнинг вертикалдан оғишига қарши 

бинонинг баланд қисми ости пойдевори 

қолган қисмидан ажратилмаган, яъни асос 

грунтига босим нотекис узатилаѐтган 

пайтларда яхши ишлайди. 

 Свайли плитали пойдеворларни 

лойиҳалашда асос грунтининг, свайларнинг 

ва ростверк (плита) нинг биргаликда 

ишлашини эътиборга олиш зарур. Бундай 

свайли-плитали пойдеворларни ҳисоблаш 

ва лойиҳалашда амалдаги усуллардан 

фарқли равишда, асос ва иншоотнинг ўзаро 

таъсирини инобатга олувчи мураккаброқ 

ҳисобий моделларни қўллашга тўғри 

келади. 

 Йиғилган тажрибалар асосида 

ҳозирги вақтда свайли-плитали 

пойдеворларни лойиҳалаш учун қуйидаги 

қоидалар ишлаб чиқилган: 

- кўп сондаги қисқа узунликдаги 

свайлар ўрнига бир нечта узун свайларни 

қўллаш; 

- свайларни юклар таъсир қилиш 

зоналарига жойлаштириш; 

- свайларнинг материали бўйича юк 

кўтариш қобилиятини ҳисоблашда ва 

уларни пойдеворларда жойлаштиришда 

бурчакларда ва периметрлар бўйлаб 

жойлашган свайларнинг марказий 

свайларга нисбатан ортиқча юкланишини 

эътиборга олиш; плитасимон ростверк 

билан свайлар орасида кичик бўшлиқ 

масофаси бўлиши керак ва у плита ишга 

тушганидан сўнг монолитлаб ташланади. 

[5] 

Марказий ва периметрал свайларга 

тушаѐтган юкларни енгиллаштириш учун 

кейингилари қисқароқ узунликда 

лойиҳаланади. 

Чўктирилувчи қудуқлар (кессонлар). 

Чўктирилувчи қудуқлар бурғулаш қийин 

бўлган шароитларда, пойдеворларга 

тушаѐтган катта юкларни катта 

чуқурликдаги грунтларга катта тезликда 

ишларни бажариб, узатишда қўлланилади. 

Айрим ҳолларда металл қўштаврсимон, 

қувурсимон свайлар ѐки ички қисми бўш 

юмалоқ кесим юзасига эга бўлган, 

олдиндан зўриқтирилган арматурали 

темирбетон свайлар қўлланилиши 

самаралироқ бўлиб қолиши мумкин. 

Уникал бинолар пойдеворларининг 

турли конструктив ечимларини таҳлил 

қилиб, муайян грунт ва сейсмик шароитлар 

учун пойдеворларнинг самарали 

конструктив ечимларини аниқлаш ва 

лойиҳалаш амалиѐтига тавсия бериш учун 

ЛИРА дастурий комплекси ѐрдамида 

Самарқандда қурилиши бошланган 32-

қавтли турар жой биноларининг яхлит 

плитали ва бурғулаб қўйиладиган свайли-

плитали вариантида бажарилган ҳисоблари 

натижалари таҳлил қилинди. Бурғулаб 

қуйиладиган свайли-плитали пойдеворлар 

вариантида пойдеворлар асосининг 

чўкишлари кам кузатилиб, ростверкга талаб 

қилинаѐтган арматура миқдори 15-20% кам 

бўлаяпди. Бундан ташқари, уникал 

бинонинг шамол юки таъсиридаги 

турғунлиги 30-40% ошаяпди. 

 Уникал бинолар қурилиши ва 

экспуатацияси тажрибалари ҳамда 

бажарилган ҳисобий тадқиқотлар 

натижалари таҳлиллари асосида 

қуйидагича хулосалар олинди. 

 

ХУЛОСАЛАР  ВА ТАКЛИФЛАР 

 

- уникал баланд бинолар 

пойдеворларини лойиҳалашда мухандислик 

–геологик шарт-шароитларнинг ўзига 

хосликларини ҳисобга олиш зарур; 

- уникал биноларнинг вертикалдан 

оғишига юқори даражада сезгирлигини 

инобатга олган ҳолда, асос грунтининг 

анизотроплиги таъсирини ва грунт 

консолидациясини инобатга олиш 

муҳимдир; 

- уникал бинолар пойдеворлари 

товонидаги босимлар 75 м гача бўлган 

биноларга нисбатан бир неча бор баланд, 

шунинг учун махсус лаборатория ва дала 

геологик-қидирув ишлари ўтказишни талаб 

қилади. 

- свайли пойдеворларда свайларнинг 

ўзаро ишлаши тадқиқотлари шуни 

кўрсатаяпдики, катта юклар остида кам 

сонли, узун свайлар ишлатилиши мақсадга 

мувофиқ экан. 

- уникал биноларни лойиҳалаш ва 

қуришда норматив базасининг мукаммал 

эмаслигини эътиборга олиб, қурилишнинг 

барча босқичларида ва қурилиб бўлганидан 

сўнг ҳам чўкишлар стабилизация 

бўлмагунча, ҳар тарафлама мониторинг 

олиб бориш ва лойиҳалаш ва қуришнинг 

илмий-техник кузатувини ташкил этиш 

зарур; 

- грунтнинг ҳисобий кўрсаткичларини 

аниқлашда, грунт бўйича ишонч 

коэффициентини механик кўрсаткичларни 

ошириш томонига ҳам, камайтириш 

томонига ҳам қабул қилиш керак. Свайли 

майдон ҳисоби иккала ҳолат учун ҳам 

бажарилиши мақсадга мувофиқ. 

- свайли ва свайли плитали 

пойдеворларнинг ҳисобларида свайларнинг 

ўзаро бир-бирига таъсирини инобатга олиб, 

бурчакдаги ва периметрдаги свайларнинг 

марказдаги свайларга нисбатан ортиқча 

юкланганлиги инобатга олиниши ва 

конструктив ҳамда технологик чора-

тадбирлар билан свайлардаги 

зўриқишларни тенглаштириш зарур. 

